
ACTO HOMENAXE A 8 MULLERES

8 DE MARZO DE 2011

Esther Pedrosa Carrete, atleta

Pola súa traxectoria deportiva a nivel autonómico, nacional e internacional. Santiago de Compostela (España), 19.05.61

Adestrador: Mariano García- Verdugo Delmas
Clubs: C.D. Universitario

Santiveri (dúas veces campión de España de Cross)

New Balance (tres veces campión de España de Cross)

Blanco y Negro (campión de España de Pista)

HISTORIAL ESPAÑOL

Campioa de España: Gran Fondo 20 km. (1986). Subcampionatos de España 10.000 ms. (1986,1987, 1995) 3.000 mts pista cuberta (1989,1990)

Medalla de Bronce: Gran Fondo 20 km (1985, 1991) Ruta 15 km. (1989)

Maratón (1987) 5.000 ms. ao aire libre (1989)

INTERNACIONAL

Campionato del Mundo de 15 km en Mónaco. 

Campionato del Mundo de 15 km en Lisboa  (Portugal). 

Campionato del Mundo de 15 km en Newcastle (Inglaterra) 

Copa del Mundo de Maratón en Seul (Korea del Sur)

Campionato del Mundo de 15 km en Rótterdam (Holanda) 

Copa del Mundo de maratón en Londres (Inglaterra)

Copa del Mundo de maratón en Roma (Italia)

Copa del Mundo de maratón en Milán (Italia)

Campionato Ibérico de Fondo -10.000 en pista- en Maia (Portugal)

Campionato oficioso del Mundo de maratón por relevos en Tokio (Japón)

Campionato oficioso del Mundo de maratón por relevos en Seul (Korea del Sur)

Campionato oficioso del Mundo de maratón por relevos en Barcelona (España)

I  Campionato  del Mundo de maratón por relevos en  Madeira (Portugal)

Medalla de Ouro en  CAMPIONATOS GALEGOS

Campo a través:1983, 1985, 1987,1997

Pista Cuberta: 3.000 ms. 1986, 1987, 1988, 1989, 1991,1994

Pista ao aire Libre: 3.000 ms. 1986, 1987,1988. 5.000 ms. 1996. 10.000 ms. 1989, 1990, 1993, 1994,1996

MELLORES MARCAS

3.000 ao aire libre…………………………..9´ 21´´ ( Jerez )

5.000 ao aire libre…………………………..16´ 11´´ ( Barcelona)

10.000 ao aire libre………………………….33´ 43´´ ( Baracaldo)

3.000 pista cuberta…………………………9´ 31´´ ( Sevilla)

Maratón……………………………………2 h. 37´10´´ (San Sebastián)

Media maratón……………………………..1 h. 13´ 30´´ (Lisboa)

Mª Elena Vázquez Cendón 

Profesora de Matemática Aplicada da USC. Pola súa traxectoria e profesional e o seu labor investigador. Autora do Método de Volumes Finitos. Coordinadora da cátedra Luís Vives. Autora de diversos estudos. Naceu en Ourense en 1966. En 1984 trasladouse a Compostela para estudar Ciencias Matemáticas, carreira na que licenciou e doutorou. Dende 1997 é Profesora Titular do Departamento de Matemática Aplicada. 
Desenvolve o seu labor docente na USC dende outubro do ano 1989, primeiramente no campus de Lugo na E U de Enxeñeiros Técnicos Agrícolas e dende 1991 no Campus de Compostela, na E U de Óptica e Optometría e a Escola Técnica Superior de Enxeñaría, e nas Facultades de Matemáticas, Química e Física. Na actualidade é docente no grao de Enxeñaría Informática e nos mestrados de Enerxías renovables e sostibilidade enerxética e Enxeñaría Matemática.
A temática da súa investigación está relacionada co deseño de métodos numéricos que permiten resolver problemas hiperbólicos coa metodoloxía de volumes finitos. Entre os ámbitos de aplicación nos que traballa está a hidráulica computacional e a combustión. A motivación inicial desta liña de investigación na USC  sitúase ano 1986 cando o profesor Alfredo Bermúdez de Castro resposta positivamente á demanda da Consellería de Ordenación do Territorio e Obras Públicas (COTOP) da Xunta de Galicia, para estudar a localización de emisarios submarinos na costa galega. O punto de vista matemático do problema era obter os campos de velocidades e os calados resolvendo as ecuacións bidimensionais das augas someras. 
Actualmente tamén colabora co grupo do Profesor Bermúdez no Contrato de investigación asinado coa Fundación Ciudad de la Energía (CIUDEN) no ano 2008. Dita Fundación puxo en marcha un Programa que ten como obxectivo construír no Bierzo unha das Plataformas Experimentais de captura máis importantes do mundo para investigar as distintas opcións tecnolóxicas de captura de CO2.
Codirixiu o grupo de investigación de Cálculo Numérico en Fluxos Hidrodinámicos do Departamento de Matemática Aplicada dende a súa formación no ano 1998 ata o ano 2004. 
A difusión dos seus artigos científicos, recoñecidos na comunidade científica con un gran número de citas, promoveu a impartición de conferencias en congresos, seminarios e cursos de doutoramento en diferentes Universidades nacionais e estranxeiras, participando asemade en comités científicos de congresos e na revisión de traballos en revistas do ámbito da investigación.
Actualmente é a coordinadora do Congreso Internacional que en honor ao Profesor E. Toro, sobre a temática dos métodos numéricos en problemas hiperbólicos, desenvolverase no mes de xullo en Santiago de Compostela. Contando no Comité Científico co Premio Abel Peter Lax, que participou no Programa Conciencia no 2007, e entre os conferenciantes invitados está o profesor Amable Liñán, colaborador do Departamento de Matemática Aplicada e Premio Príncipe de Asturias no 2003. Os problemas hiperbólicos que serán tratados van dende a combustión, a hidráulica ou a modelización de fluxos no corazón.
Foi Secretaria da E U de Óptica e Optometría (1994-1997). Membro do Claustro da USC entre 1994 e 1998 e dende o 2002 ata a actualidade. Forma parta da Sociedade Española de Matemática Aplicada dende a súa constitución no ano 1991. Forma parte do Seminario Mulleres e Universidade dende o 2006. Formou parte do Pleno da Unidade de Muller e Ciencia da Xunta de Galicia, desde a súa constitución ata setembro de 2009, coordinado a Comisión de Educación e Promoción Científica e foi membro da comisión redactora do Programa Galego de Muller e Ciencia presentado en decembro de 2008.
Ten participado en diferentes charlas e talleres en centros de Ensino Medio de Galicia tanto en temas de divulgación científica como de Muller e Ciencia.

Como membro da Comisión profesional da Real Sociedade Matemática 
Española desde novembro de 2006 é co-autora do Documento “Saídas profesionais dos estudos de matemáticas", presentado en xuño do 2007. Actualmente forma parte da Comisión de Mulleres e Matemáticas da RSME que está a desenvolver o proxecto “Itinerario Profesional en Matemáticas”.

Colaborou no 2010 na Campaña “En galego tamén se fai Ciencia” promovida pola Comisión Interuniversitaria de Política Lingüística.

É a directora da Cátedra Dr. Jaime Vera de Emprendemento social da USC desde a súa constitución e puxo en marcha o I Concurso de Accións Sostibles de Emprendemento social que poñen en valor a compoñente social de transferencia de coñecemento a Sociedade.
Colaborou no programa de Radio Voz, “Voces de Compostela” no faladoiro dos martes dende novembro de 2008 ata marzo de 2010. Dende outubro de 2010 colabora la edición local da Cadea SER comentado a actualidade semanal da USC. 

Ana Romaní Blanco

Escritora e xornalista. Locutora da Radio Galega. Autora de distintas obras literarias, participou tamén en distintos proxectos artísticos. Foi galardoada con distintos premios.

Noia (A Coruña) 1962. Escritora e xornalista. Desde 1990 dirixe o programa "Diario Cultural" da Radio Galega recoñecido cos galardóns: I Premio Irmandade do Libro (1992). Premio Xerais á cooperación no labor cultural (1999), Premio San Martiño á Normalización Lingüística e Cultural (2002), Premio da Asociación de Escritores en lingua Galega (2007)  Premio ao Fomento da Lectura na modalidade de radio da Federación de Gremios de Editores de España (2007). Polo seu labor profesional recibiu o Premio Atlántida á xornalista radiofónica do Gremi de Editors de Catalunya (2008) Premio de Honra Marisa Soto da Asociación de Actores e Actrices de Galicia (2009) e Premio á Traxectoria Xornalística da Asociación de Escritores en Lingua Galega.(2009)

Participou na creación da revista "Festa da Palabra Silenciada", e na da asociación "Mulleres Galegas na Comunicación". Foi membro da Ponencia de Comunicación e da Comisión Técnica do Arquivo Sonoro de Galicia, ambos do Consello da Cultura Galega, na actualidade forma parte da Comisión de Igualdade do Consello da Cultura Galega. Pertence á Asociación de Escritores en Lingua Galega e ao Pen Club de Galicia.
Autora dos poemarios Palabra de Mar (ed de autora,1987), Das ultimas mareas (ed Espiral Maior, 1994) , Arden (ed Espiral Maior, 1998), Love me tender. 24 Pezas mínimas para unha caixa de música (col. Poeta en Compostela, 2005), Estremas (ed. Galaxia, 2010) e o conto "Marmelada de amoras" (col. Biblioteca Nova 33, 1997). A súa obra está recollida en diversos libros colectivos e antoloxías.
Realiza a “Antoloxía de Antón Avilés de Taramancos”, Ed Galaxia (2003). Coordina e promove o volume de relatos “Narradio. 56 historias no ar”, Ed Xerais (2003) do Diario Cultural da Radio Galega e o  Premio Diario Cultural de Teatro Radiofónico organizado pola Radio Galega e o CDG  desde o ano 2006.  Autora das biografías de María Mariño, Belén Feliú e Xela Arias para “Álbum de Mulleres” da web www.culturagalega.org. Coautora do estudio “Muller e Medios de Comunicación. Imaxe e Protagonismo.”
Creou e participou en distintos proxectos artísticos, entre eles “O Son da Pedra” (1994) de Milladoiro, “Daquelas que cantan. Rosalía na palabra de once poetas galegas”  (1997) da Fundación Rosalía de Catro”, “Son Delas” coordinado por Uxía Senlle, “O outro extremo do paraíso” e “Lob*s” (1998) con Antón Lopo, “Estalactitas” (2002) con Anxos Romeo e Lupe Gomez, “Catro poetas suicidas. Intervención poética contra a levidade” (2002) en solitario , e “A voz e o poema. Os periplos de Avilés de Taramancos” (2003) con Anxo Quintela. Colabora  en publicacións literarias e de información xeral e ten participado en congresos e xornadas sobre temas de literatura, xénero e comunicación.

Encarna Otero Cepeda

Polo seu compromiso social e político en defensa das mulleres e de loita para a consecución da igualdade. Actividade Docente. 

Profesora de Historia no IES Eduardo Pondal. Participou na elaboración de distintas publicacións sobre a Hª do Mundo Contemporáneo e, en diferentes publicacións galegas. Recentemente, xunto con outras profesoras do seu instituto, recibiron o primeiro premio da Consellería de Educación para experiencias novidosas, polo seu proxecto de innovación educativa en materia de plurilingüismo.
Actividade política. Dende o ano 1970 milita activamente no nacionalismo. Entre 1971 e 1976 viviu en Tolouse (Francia) onde participou activamente no movemento antifranquista e coñeceu directamente a realidade do exilio. Formou parte do Consello Nacional do Bloque Nacionalista Galego. Participou como observadora na comisión intergrupo do Parlamento Europeo e no grupo parlamentario da “Europa dos Pobos”. Formou parte da comisión que elaborou as declaracións de Barcelona, Gasteiz e Santiago. Foi concelleira do Concello de Santiago, polo BNG, sendo a súa voceira; ostentou os cargos de: 1ª tenente de alcalde, concelleira delegada de Conservación e Rehabilitación do Casco Histórico, de relacións con Consorcio da Cidade e da Muller.
Mª Dolores Alvariño Alejandro

Xefa do Departamento de Orientación do IES Eduardo Pondal. Participa activamente nos programas de prevención do absentismo escolar. Coordinadora do Traballo en Rede Conxo/Milladoiro dende a súa creación  en xaneiro do ano 2009 ata a actualidade. Participa activamente nos programas que sobre educación e prevención leva adiante esta concellaría. 


Naceu en Santiago en 1957. É Licenciada en Filosofía e Ciencias da Educación, especialidade Psicoloxía, Diplomada en Filosofía, pola USC. Foi coordinadora, relatora e poñente en múltiples cursos e xornadas. 

 EXPERIENCIA PROFESIONAL

-Colaboradora na Unidade de Paidopsiquiatría do Hospital Xeral de Galicia de Santiago de Compostela, no ámbito da exploración psicopedagóxica e diagnóstico, dende o 1 de setembro de 1979 ata o 31 de decembro do 81. 

-Colaboradora en diversas campañas levadas a cabo pola Consellería de Sanidade 

-Funcionaria do Corpo de Profesores de E.X.B., na especialidade de Educación Especial.

-Funcionaria do Corpo de Profesores de Ensino Secundario dende setembro de 1989 ata a actualidade. 

-Directora de Proxectos de Orientación Educativa e Profesional en diversos centros.

-Xefa do Departamento de Orientación do I.E.S. Antón Losada Diéguez (A Estrada)

-Xefa do Departamento de Orientación do I.E.S. Eduardo Pondal (Santiago de Compostela)

-Coordinadora do Traballo en Rede Conxo/Milladoiro dende a súa creación  en xaneiro do ano 2009 ata a actualidade.

Pastora Gómez Nieto

Presidenta da Asociación de Viúvas de Rosalía de Castro, polo seu labor a favor do colectivos de viúvas, orfos e persoas maiores de Santiago de Compostela.

Naceu no Concello de Ames. Aos oito anos, trasládase a Santiago de Compostela, á casa duns amigos dos seus pais, para asistir á escola.
Cando acabou a súa etapa escolar comezou a traballar como modista e estivo ao frente dunha mercería no barrio compostelán de Vista Alegre.

Pastora casou aos 22 anos e tivo tres fillos, dous varóns e unha muller. Por mor da súa maternidade deixou a mercería, para dedicarse ao coidado da súa familia, xunto ao seu esposo, Santiago Lence, conserxe, que foi do Concello de Santiago.

Tras o falecemento do seu home, decide incorporarse á Asociación de Viúvas Rosalía de Castro, para defender, por un lado, os dereitos das mulleres viúvas e dos seus fillos e fillas orfos e, por outro, compartir con outras mulleres a experiencia que deixa a ausencia da parella, saber que existen outras mulleres co mesmo problema, axuda a que desapareza o sentimento de soidade.
No ano 2001 é nomeada presidenta da asociación, cargo que ostenta na actualidade. A súa andaina como presidenta da Asociación de Viúvas caracterízase por unha especial entrega. Xunto á súa compañeira Carmen, intentan dinamizar día a día a vida desta entidade, para estimular a participación de mulleres que como elas se encontran nunha situación de viuvez; non podemos esquecer a viuvez é tamén unha cuestión de xénero, o número de mulleres viúvas segue a superar o dos homes. 

A longa traxectoria, por outra banda, desta asociación, constituída no ano 1974 fai que un grande número de socias se encontren en idades comprendidas entre os 65 e 80 anos. Esta realidade levou a Pastora a conformar no seo da asociación un auténtico Centro de Día, onde as súas socias poden participar en actividades como cursos de memoria, mantemento físico de persoas maiores...ofrecéndolles, en todo caso, a súa solidariedade a apoio.

Mª Teresa Lord Rodríguez 

Presidenta da Asociación de Diabetes, polo seu compromiso co movemento asociativo e, en especial, a defensa do colectivo de persoas afectadas pola diabetes.

Naceu en Santiago en 1953, onde estudou. É Diplomada en A.T.S. e máis en Enfermería. Forma parte do Consello asesor de diabetes en Galicia. É enfermeira do Servizo de Endocrinoloxía do Hospital Provincial de Conxo desde 1995. Foi operadora de instalacións radioactivas na Facultade de Medicina, traballou no Laboratorio de Endocrino do Hospital Xeral de Galicia en diversas especialidades. Foi Premio Vagalume 1997 outorgado polo Concello de Santiago
É presidenta da Federación Galega de Asociacións de Diabéticos. Obtivo un diploma como membro fundador do Hospital Xeral de Galicia no seu vixésimo aniversario. Fundou a Asociación Compostelá de Diabéticos en 1986, que preside desde 1996. Entre 1993 e 2001 asistiu co cargo de educadora de diabetes ao campamento de  nenos diabéticos en Quiroga (Lugo). Colaborou en multitude de estudos. teses e tesinas e publicou diversos artigos en revistas nacionais e internacionais. Participa cada semana no programa de radio “La Salud” de RadioVoz, ademais de organizar charlas e mesas redondas na Asociación Compostela de Diabéticos, mesas informativas. 
Ten publicado o libro “Cociña tradicional galega para diabéticos”

Imparte diversos cursos e desde viaxa periodicamente con fins humanitarios ao Sahara Occidental.

Concepción Valladares Souto

Ultramarinos Valladares
Naceu na Estrada. A súa vocación sempre foron os negocios de cara o público. Coñeceu o sector do comercio da man do seu home, que tiña un almacén de coloniais na vila pontevedresa, pero axiña ela emprendeu a súa propia historia como empresaria no nacente Ensanche compostelán. Tiña claro que quería abrir unha tenda especializada en produtos de calidade e en viños. Sería a primeira da cidade. Foi a primeira en crear un espazo para un público que esixía, sabía, ou quería aprender sobre os praceres da vida. Destacou nun sector ata hai ben pouco tan masculino como o mundo do viño. 
A súa non foi a primeira tenda en Compostela en ofrecer unha ampla oferta de viños de toda a Península, senón que sempre se caracterizou por combinar na súa oferta modernidade e clasicismo e por ter un catálogo moi amplo de referencias. Foi durante moitos anos a prescritora de numerosas familias compostelás que confiaban nela para os viños que marcarían a súa vida e  celebracións. 
Respectada e admirada entre adegueiros, distribuidores, críticos e consumidores como a máis veterana coñecedora do viño de calidade en Galicia, aínda hoxe é a única muller en eventos só concorridos por homes. Ultimamente continúa exercendo o seu traballo a través da rede, onde explora as últimas tendencias vinícolas nas comunidades, blogs e revistas online de viño. Mentres, desde a súa tenda do Ensanche remite grandes envíos de caixas de viño a galegos que viven en cidades como Miami ou Amsterdam.
Santiago de Compostela, 7 de marzo de 2011
